
GOUVÈNÈ HOCHUL REKÒMANDE FRANK HOARE POU L SÈVI KÒM DIREKTÈ 
EGZEKITIF OTORITE THRUWAY ETA NEW YORK LA    

   
   

Gouvènè Kathy Hochul te rekòmande jodi a Frank Hoare nan Konsèy Administrasyon 
Otorite Thruway la pou l sèvi kòm Direktè Egzekitif Otorite a. Lè Konsèy Administrasyon 
Otorite Thruway nonmen li epi si Sena a konfime li, Mesye Hoare pral kontinye dirije 
sistèm otowout 917 kilomèt Eta a, ki te premye fonde an 1954.    
   
"Plizyè milyon Nouyòkè konte sou otowout la chak ane pou yo ale travay, pou yo 
transfere machandiz yo sou mache, epi pou yo wè moun yo renmen yo", Gouvènè 
Hochul te deklare. "Lè m te wè dirèkteman lidèchip li kòm Direktè Egzekitif Pwovizwa 
atravè tanpèt istorik yo nan eta a, mwen konnen Frank Hoare gen konpetans ak 
eksperyans ki nesesè pou kenbe Otorite Thruway an mouvman ak Nouyòkè yo an 
sekirite".   
   
Direktè Egzekitif Pwovizwa Otorite Thruway Eta New York la, Frank Hoare, te 
deklare, "Mwen onore pou m gen tout konfyans Gouvènè Hochul ak administrasyon li a 
pou dirije ekip ki trè devwe nan Otorite Thruway pandan n ap kontinye efò 
modènizasyon tout sistèm nou an ak envestisman dirab nan enfrastrikti nou an. Misyon 
nou se bay yon gran wout ki an sekirite ak fyab pou plizyè santèn milyon otomobilis 
chak ane. Otowout 917 kilomèt la se yon koridò enpòtan ki sipòte mouvman machandiz 
pou benefisye ekonomi Eta New York ak tout Nòdès la, epi mwen kontan anpil pou m 
gen opòtinite sa a".   
   
Yo pral soumèt nominasyon Mesye Hoare apre Sena a fin reyini an janvye 2024. Yo te 
nonmen l Direktè Egzekitif Pwovizwa Otorite Thruway Eta New York an desanm 2022. 
Mesye Hoare te sèvi kòm Konseye Jeneral Otorite a depi desanm 2020. Karyè legal li 
te gen ladann tou sèvis gouvènman eta a ak pratik prive ki gen ladan pòs anvan yo kòm 
Avoka Asosye nan Divizyon Zafè Militè ak Naval Eta New York, Sekretè Adjwen 
Gouvènè Zafè Lejislatif la, Avoka Jeneral nan Divizyon Sekirite Enteryè ak Sèvis pou 
Ijans Eta New York, Pwokirè Jeneral Adjwen pou Zafè Rejyonal ak Konseye Adjwen 
Pwokirè Jeneral la, ak Avoka Manm Asanble Herman D. Farrell, Jr., Prezidan Komite 
Asanble Ways & Means.   
   
Mesye Hoare te yon asosye nan yon kabinè ki espesyalize nan litij pandan sis ane epi 
nan kòmansman karyè li, li te yon asosye nan plizyè konpayi ki angaje nan litij sivil nan 



tribinal Federal ak Eta. Mesye Hoare te sèvi kòm Jij Avoka nan Rezèv Lame Ameriken 
an pandan 28 ane, ki gen ladan kat deplwaman aletranje. Li te gen yon lisans nan 
University at Albany ak doktora li nan Albany Law School.   

